
Espioitza informatikotik
babestu gaitezke?

GAUZA JAKINA DA Edward
Snowden espioi estatubatua-
rrak, egun Errusian erbeste-
raturik bizi denak, AEBeta-
ko eta Erresuma Batuko
segurtasun agentzien jardue-
rei buruzko paper ugati eza-
gutzera eman dituela; horien
artean espioitza informatiko-
ari dagozkionak ere badaude.
Komunikazioen pribatutasu-
na hausteko bidea Microsoft
eta Google bezalako enpresa
multinazionalekin batera lan
egitea izan omen da.

Munduan partekatzen Edward Snowden.
den informazioa lapurtzeko,
espioitza ofizialeko teknika-
riak informazioa enkriptazio sistemetan aritu dira lanean, eta zehazki,
kode-sorgailuetan. Nola? Hona hemen adibide bat: kode-sorgailuek ausaz-
ko zenbakiak sortu behar dituzte erabiltzaileek pasahitz gisa erabiltzeko;
espioitza-teknikariek ausazko
zenbaki kopurua tarte labur bate-
ra mugatzen dute, kode-sorgai-
luak manipulatuz.

Snowdenen paperen arabera,
urtero 200 milioi eurotik gora
erabiltzen dira segurtasun-pro-
grametan “manipulazioak” sor-
tzen eta arestian aipatu enprese-
kin tratuak ixten.

Zer egin horren aurrean?

Badirudi ez dugula asko egite-
rik, baina aholku orokor bat ematearren, software askeko sistemak gero eta
gehiago erabiltzea autodefentsarako egokia izan daitekeela uste da. Era
horretan, zailtasunak jarriko zaizkie espioitza-erakundeei, informatikari
askoren esku dauden programak manipulatzea zailagoa izan baitaiteke.

Aitzakiak aitzakia, espioitza-sarean parte hartzen ari diren enpresek
legalitatearen izenean justifikatu dute beren jarduera, hau da, estatuko enti-
tate batek segurtasunaren izenean eskaera zehatza egiten badu, nola ukatu
zerbitzu hoti ematea?

Oso zaila izango da enpresek adierazitakoa legearen barru-
koa den ala ez jakitea, baina etikoki jarduera horiek ez dute
inongo heldulekurik. Hona, lerro hauen bidez, gure txikitasu-
netik gure kexarik irmoena. H

Zuku naturalen moda
arriskutsua

Gero eta leku gehiagotan
eskaintzen dira fruitu naturalen
zukuak. Ipar Karolinako (AEB)
Unibertsitateko Barry Popkin
ikerlariaren arabera, 33 zentili-
troko zuku ontziak bost laranjak
edo Coca Cola edalontzi batek
adina fruktosa du, hau da, zazpi
azukre puska gutxi gorabehera.
Gainera, zuku horiek merkatu-
ratzen dituzten enpresen jabeak
Coca Cola eta Pepsi omen dira.
ttiki.com/54618

(Frantsesez)

Grabitatearen
gorabeherak munduan

Munduko leku guztietan grabi-
tatea ez dela berdina gauza jaki-
na zen, baina ikertzaile talde
batek egin berri duen maparen
arabera, orain arte uste zena
baino %40 gehiago aldatzen da
grabitatea munduan zehar.
ttiki.com/54620
(Euskaraz)

Klima aldaketaren
2012ko datuak,
kezkagarriak oso

AEBetako NOAA erakundeko
adituek 2012an bildutako datu
klimatikoak kaleratu dituzte.
Horien arabera, esan daiteke
2012 ezagutzen diren urterik
beroenen artean kokatu behar
dela, eta Artikoan gertatzen ari
den desizozte prozesua inoizko
handiena izan dela.
ttiki.com/54621
(Gaztelaniaz)

